
MINUTI 

KUNSILL LOKALI TAL-MELLIEĦA 

ID-DISA’ KUNSILL 

SEDUTA NRU. 27a IMSEJĦA B’URĠENZA 

6 ta’ Lulju 2026 

Minuti tas-seduta Nru. 27 tal-Kunsill Lokali tal-Mellieħa imsejħa b’urġenza li saret fl-Uffiċċju Amministrattiv tal-Kunsill, f’Nru. 
126, Triq il-Mitħna l-Ġdida, Mellieħa, nhar it-Tnejn, 6 ta’ Lulju 2026 fil-5.30pm. 

 Attendenza u qari ta’ ittri ta’ apoloġiji 

Il-Kunsillieri kollha kienu preżenti minbarra l-Kunsillier K. Buttigieg li talab li jiġi skużat. 

 Is-Segretarju Eżekuttiv M. Gambin irreġistrat il-minuti, filwaqt li s-seduta ġiet trasmessa permezz tal-internet u 
irrekordjata. L-istess recording jista’ jitniżżel mis-sit elettroniku: https://corterm.com/vod/members/mellieha/ 

 Talba 

 It-talba ntqalet mis-Sindku G. Micallef. 

  Minuti  

Il-minuti tas-Seduta Nru. 26 li saret fil-25 ta’ Ġunju 2026, ser jiġu approvati fis-seduta numru 28. 

 

2.0. Materji Mqajma mill-Minuti 

2.1.1. Ma tqajmu l-ebda materji mill-minuti. 

 

3.0. Tweġibiet għall-Mistoqsijiet tal-Kunsillieri 

3.1.1 Ma saru l-ebda mistoqsijiet mill-Kunsillieri 
 
 

4.0. Tqegħid ta’ karti 

 L-Istqarrijiet Finanzjarji 2026 
 

5.0. Korrispondenza u komunikazzjoni mis-Sindku u l-Kunsillieri 

5.1.1.  Ma saru l-ebda komunukazzjonijiet mis-Sindku u mill-Kunsillieri. 

6.1. Mozzjoni mressqa mis-Sindku illi tgħid: 

“Billi l-udituri ma talbux li jsiru aġġustamenti fl-istqarrijiet finanzjarji għas-sena 2025 oriġinali, li ġew sottomessi 
u approvati mill-Kunsill fis-seduta nru 22 fil-25 ta’ Frar 2026; u 

Billi ma sar l-ebda tibdil fil-verżjoni oriġinali tal-imsemmija Stqarrijiet Finanzjarji;  

 Il-Kunsill jirriżolvi li japprova l-Istqarrijiet Finanzjarji 2025, u għaldaqstant jawtorizza lis-Sindku u lis-Segretarju 
Eżekuttiv sabiex jiffirmawhom u jgħadduhom lill-Uditur Generali, skont il-Proceduri tal-2005 dwar Kunsilli Lokali 
(Verifika).”.  (F/1/2/Vol XI) 

    6.2 Għal din il-parti tas-seduta is-Sur Galea assista b’mod virtwali u spjega illi wara l-verifika, l-udituri ma talbux li jsiru 
aġġustamenti fl-istqarrijiet finanzjarji, il-figuri kkwotati fl-istqarrijiet oriġinali ma ġewx affettwati u baqgħu bħalma kien 
indikat fl-Istqarrijiet Finanzjarji ppreżentati fi Far 2026: 

    6.3. Fil-fatt kif kien spjega fis-seduta ta’ Frar 2026, l-iStatement of Comprehensive Income għall-2025 juri li kien hemm dħul 
rikorrenti ta’ €1,385,786, kontra nefqa rikorrenti ta’ €1,321,388, biex b’hekk is-sena spiċċat b’bilanċ pożittiv ta’ €64,673. 

6.4. Is-Sur D. Galea kompla jispjega li d-dħul mill-Gvern Ċentrali ammonta għal €1,262,860. Kien hemm dħul ta’ €14,404 
marbut ma’ attivitajiet fil-beraħ, korsijiet, użu ta’ faċilitajiet, permessi għat-tqegħid ta’ skips eċċ. Kien hemm dħul ieħor 
mis-Sistema tal-Infurzar Lokali ta’ €10,609, kif ukoll ieħor ta’ natura ġenerali li ammonta għal €97,913. Dan kien ġej minn 
kontribuzzjonijiet li rċieva l-Kunsill, bejgħ ta’ kotba, kirjiet, ħruġ ta’ permessi eċċ. Irriżulta li kien hemm tnaqqis ta’ 
€167,456 fuq tas-sena preċedenti. 

6.5. In-nefqa fuq il-pagi tal-impjegati, flimkien mal-onorarja u l-allowances tal-membri eletti laħqet €263,400.  

6.6. In-nefqa fuq l-Operat u l-Manutenzjoni ammontat għal €550,813 u n-nefqa fuq l-Amministrazzjoni, li tinkludi d-
deprezzament fuq l-assi permanenti ammontat għal €507,175. Fil-fatt d-deprezzament fuq l-assi permanenti naqset 
b’€15,704 fuq is-sena 2024 u issa qed jammonta għal €189,556. Madanakollu, ċertament qed iħalli effett sostanzjali fuq l-
infieq tal-Kunsill Lokali.  

6.7. Is-Sur D. Galea spjega wkoll li l-Kunsill għandu proġetti kapitali kommessi b’kemm għandu bilanċi fil-banek. Fil-fatt 
f’nota 20 tal-financial statements hemm il-lista ta’ proġetti kapitali li l-Kunsill qabel li jiġi nklużi fil-Baġit għas-sena 2026.  

6.8. Billi wara l-ispjegazzjonijiet li ngħataw ma kienx hemm kummenti, il-mozzjoni għaddiet b’mod unanimu wara li ġiet 
issekondata mill-Kunsillier E. Bartolo. 

 
7.1.1. Kunsiderazzjoni u Approvazzjoni tal-Iskedi dwar l-Akkwist u tal-Pagamenti 
 
7.1.2. Ma tressqu l-ebda Skedi dwar l-Akkwist u tal-Pagamenti għall-approvazzjoni. 
 

AĠĠORNAMENT 

 Bi ftehim bejn il-membri kollha s-seduta spiċċat fis-6.30pm, u ġiet aġġornata għal nhar l-Erbgħa, 29 ta’ Lulju 2026 fil-
5.30pm.  

      

 Gabriel Micallef      Marica Gambin 
 Sindku       Segretarju Eżekuttiv   

 


